
Latihan 2
Berikan 3 perbezaan di antara kanak-kanak yang matang awal dengan kanak-kanak yang 

Matang lewat, lelaki dan perempuan.


Secara umumnya bagi manusia, proses kematangan apabila sel yang aktif di dalam badannya menghasilkan pertumbuhan jasmani yang mengubah struktur yang seterusnya mengubah fungsi yang mesti mendapat keperluan yang semakin kompleks. Dalam proses ini, manusia memenuhkan keperluannya ia mendapat pengalaman dan hasil daripada pengalaman ini akan mengubah corak tingkahlaku dan secara tidak langsung mengubah strukturnya. Ia menekankan kepada factor-faktor yang di dalam, bukan faktor-faktor yang datang dari luar. Kematangan adalah lebih daripada perubahan jasmani tetapi melibatkan fungsi.


Bagi kanak-kanak yang matang awal, mereka telah mempunyai kesediaan untuk belajar berbanding dengan kanak-kanak yang matang lewat. Misalnya, sesetengah kanak-kanak telahpun mempunyai kesediaan untuk belajar membaca dan mengira sebelum mencapai umur untuk masuk sekolah berbanding yang matang lewat masih belum bersedia untuk belajar meskipun setelah lama bersekolah.


Kanak-kanak yang matang awal memperlihatkan minatnya di dalam mempelajari sesuatu sebagaimana yang diperlihatkan oleh mereka melalui keinginan untuk diajar atau usaha untuk mempelajari dan memahaminya. Berbanding dengan kanak-kanak yang matang lewat, mereka belum bersedia untuk mempelajari pelajarannya secara formal.


Mereka memperlihatkan minatnya yang berpanjangan mengenai perkara tersebut. Misalnya jika seorang kanak-kanak minat dalam matapelajaran matematik, mereka sedaya upaya cuba untuk memahami dan menguasai pelajaran tersebut berbanding dengan kanak-kanak yang matang lewat. Ada ketikanya ketika dalam kelas mereka tidak mahu menulis dan membuat kerja-kerja sekolah yang diberikan. Bukan kerana mereka tidak tahu atau lambat belajar, tapi proses kematangan yang lewat menyebabkan mereka kurang kesediaan mental dan minatnya terhadap pembelajaran.


Kanak-kanak yang matang awal memperlihatkan kemajuan di dalam usaha pembelajaran yang dibuatnya di dalam latihan-latihan berkenaan. Contoh yang paling hampir ialah sekiranya kita lihat dan membuat penilaian di sekolah-sekolah rendah dan menengah rendah, kebanyakannya yang lebih kehadapan di dalam pembelajaran adalah pelajar perempuan berbanding dengan pelajar lelaki. Jika diperhati dan diamati, pelajar perempuan lebih berminat dalam pelajaran dan menunjukkan usahanya dalam pembelajaran berbanding dengan pelajar lelaki yang sebahagian besar usianya dihabiskan dengan aktiviti-aktiviti seperti bermain dan sebagainya.

Dari segi fizikal pula, kanak-kanak yang matang awal mengalami perubahan dari segi berat, tinggi, kadar badan dan rupa secara keseluruhannya banyak mempengaruhi tingkah laku. Hal ini berikutan jasmani juga bergantung kepada perimbangan di antara bahagian-bahagian badan. Berbanding dengan kanak-kanak yang matang lewat, mereka kurang berkembang saiz fizikalnya meskipun telah berusia.

Bagi kanak-kanak di peringkat pra-sekolah, saiz kanak-kanak lelaki lebih besar jika dibandingkan dengan kanak-kanak perempuan, tetapi kanak-kanak perempuan boleh dikatakan lebih kehadapan daripada lelaki di dalam hampir kesemua bidang perkembangan terutamanya di dalam kemahiran pergerakan. Oleh yang demikian, tidak hairanlah jika didapati kanak-kanak lelaki kurang berkebolehan di dalam mengendalikan benda-benda kecil.
